
PRAVILNIK NAGRADNOG KONKURSA 

„SVE NAS SPAJA“ 

 
 

1. O konkursu 
 

ATLANTIC GRAND d.o.o. Bijeljina upućuje javni poziv za učešće u nagradnom konkursu „SVE 

NAS SPAJA“, s ciljem da se inspiriše kreiranje i konzumacija kulture u regiji. 

 

Ako ste mladi, inspirativni i kreativni, postavite svoj predlog scenarija za Grand kafa reklamu u 

trajanju od 30 sekundi, na temu „SVE NAS SPAJA“, i osvojite vrijedne nagrade. 

 

Zato što već godinama inspirišemo kulturu kroz razne aktivnosti, i zato što kultura i kreativnost 

inspirišu naše brendove, riješili smo da u saradnji sa Sarajevo Film Festivalom organizujemo 

nesvakidašnji konkurs koji će Grand Kafi udahnuti svježinu nesputane kreativnosti. Istovremeno, 

mladim talentovanim umjetnicima pružamo pozornicu snova! 

 

Pozivamo sve umjetnike da osmisle scenarij za Grand kafa reklamu na temu SVE NAS SPAJA. 

Zamisli reklamu kakvu najviše voliš i pretoči je u pitak scenarij. Pusti mašti na volju i pokaži 

kreativnost — neka te šoljica omiljene Grand kafe inspiriše da kroz pisanu umjetnost ispričaš 

svoju filmsku priču. 

 

2. Pravo učešća 

 

Pravo učešća u nagradnom konkursu imaju sva punoljetna fizička lica iz BiH i regiona (Hrvatska, 

Slovenija, Srbija, Crna Gora, Sjeverna Makedonija) koja na web stranici 

www.konkurs.grandkafa.ba kreiraju svoj predlog scenarija za reklamu za sudjelovanje u konkursu 

u periodu od 01.08.2026. – 21.08.2026., inspirisanim temom SVE NAS SPAJA. 

 

Scenarij se piše u okviru predefinisanog polja od 3.000 karaktera na sajtu 

www.konkurs.grandkafa.ba. Scenarij nije žanrovski određen — priča može biti ispričana iz 

najrazličitijih uglova. 

 

3. Način učešća 

 

U nagradnom konkursu učestvujete na sljedeći način: 

1. Pristupite web stranici www.konkurs.grandkafa.ba i ispunite formular za prijavu sa 

traženim ličnim podacima. 

https://www.konkurs.grandkafa.ba/
https://www.konkurs.grandkafa.ba/


2. U polje predviđeno za pisanje scenarija napišite svoj predlog u periodu 01.08.2026. – 

21.08.2026. 

3. Prihvatite pravila nagradnog konkursa. 

 

4. Odabir pobjednika 
 
 

Nakon završetka perioda za slanje prijava, 21.08.2026. godine, stručni žiri sačinjen od Atlantic 

Grand tima koji čine Sven Žlof (Brand Building Manager), Vanja Vukadin (Regional Brand 

Building Manager), Anja Lovčević (Junior Digital Specialist), sprovodi selekciju i evaluaciju 3 

najbolja rada/kandidata. 

Odabir pobjednika održaće se 28.08.2026. godine i biće objavljen na web stranici, kao i dodatna 

dva dobitnika koji služe kao rezervni dobitnici, u slučaju da iz bilo kog razloga pobjednička prijava 

nije validna. 

https://www.grandkafa.ba/novosti-i-zanimljivosti/novost/sarajevo-film-festival-konkurs-2026. 

 

5. Nagrada 

Pobjednički scenario će biti glavna ideja u kreiranju Grand kafa reklame za Sarajevo Film Festival 

2027. godine, po njihovom izabranom scenariju i osvojiti novčanu neto nagradu od 1.000KM. 

 

6. Uslovi koje radovi moraju ispunjavati 

Radovi ne smiju biti plagijati u cijelosti ili djelomočno, ne smiju sadržavati uvrede, govor mržnje 

niti rasnu, spolnu, vjersku ili bilo koju drugu vrstu diskriminacije, te moraju odgovarati temi 

konkursa. 

Stručna komisija zadržava pravo da diskvalifikuje takve radove bez obrazloženja. 

 

7. Autorska prava 

Autor umjetničkog djela, u toku učešća u nagradnom konkursu, ustupa svoja materijalna autorska 

prava ATLANTIC GRUPI i ATLANTIC GRANDU d.o.o. Bijeljina, kao i brendovima grupacije, od 

momenta uploada ili kreiranja djela na stranici, bez prostornog i vremenskog ograničenja, u svrhu 

promocije vlastitih proizvoda na svim potencijalnim materijalima, bez naknade. Autor je dužan 

dati pismenu saglasnost za prijenos prava. 

https://www.grandkafa.ba/novosti-i-zanimljivosti/novost/sarajevo-film-festival-konkurs-2026


ATLANTIC GRUPA i ATLANTIC GRAND d.o.o. Bijeljina, zajedno sa brendovima unutar 

grupacije, upoznati su sa činjenicom da je učesnik nagradnog konkursa, kao autor djela, isključivi 

nosilac moralnih i imovinskih autorskih prava nad navedenim autorskim djelom (materijalom), 

te da je zakonska obaveza ATLANTIC GRUPE i ATLANTIC GRANDA d.o.o. Bijeljina i brendova 

grupacije da prilikom objave predmetnog autorskog djela (materijala) naznače autora kao nosioca 

moralnih autorskih prava. 

Učesnik nagradnog konkursa saglasan je da predmetno autorsko djelo (materijal) može, bez 

naknade, biti korišteno, uz korekcije od strane ATLANTIC GRANDA d.o.o, za izradu promotivnog 

materijala ATLANTIC GRUPE i ATLANTIC GRANDA d.o.o. Bijeljina i njenih brendova, te za 

objavu na distributivnim kanalima svih brendova unutar ATLANTIC GRUPE i ATLANTIC 

GRANDA d.o.o. Bijeljina, u izvornom obliku ili obradi, u cijelosti ili djelimično — što uključuje i 

objavu na korisničkim stranicama društvenih mreža te internetskih stranica kojima upravlja 

ATLANTIC GRUPA i ATLANTIC GRAND d.o.o. Bijeljina. 

 

8. Trajanje konkursa 

Javni poziv za slanje radova otvoren je od 01.08.2026. do 21.08.2026. godine. 

 

9. Otkazivanje konkursa 

Organizator zadržava pravo da otkaže konkurs u bilo koje vrijeme prije dovršenog procesa 
izbora najboljeg rada/kandidata.  

 

 

 

 

 


